
TITULO PRELIMINAR. DO AMBITO DE APLICACION
Artigo 1. Obxecto do regulamento

O presente regulamento establece e regula o funcionamento e organizacion da Escola
Universitaria de Relaciéns Laborais de Lugo (adscrita a Universidade de Santiago de
Compostela) e pertence & Fundacion Campus Universitario de Lugo.

Artigo 2. Ambito de aplicacién

O presente regulamento sera de obrigado cumprimento para todos os membros pertencentes
a Escola Universitaria de Relaciéns Laborais de Lugo.

TITULO I. NATUREZA E FUNCIONS DA ESCOLA

Artigo 3 Natureza

A Escola Universitaria de Relacions Laborais de Lugo é un Centro docente privado, adscrito
a Universidade de Santiago de Compostela (Titulo Segundo, Capitulo 8, artigo 60 dos
Estatutos da USC) con competencias e funciéns que se orientan & formacién académica
dirixida & obtencién do titulo de Grao en Relaciéns Laborais e Recursos Humanos.

A Escola Universitaria de Relacions Laborais é unha institucién baixo o padroado da
Fundacion Campus Universitario de Lugo, entidade non lucrativa clasificada como docente
(DOG 10/05/95) e declarada de Interese Galego (DOG 17/07/1995).

Dende esta identidade, a Escola Universitaria de Relacions Laborais de Lugo promovera
especialmente a formacién de profesionais das relacions laborais, con especial atencion a
cultura propia da Comunidade Autonoma Galega e a promocion do didlogo entre as diferentes
ideoloxias dende a liberdade critica e responsable como persoas e como membros da
comunidade universitaria e dende o respecto aos principios que definen a natureza do centro.

O réxime e normas de funcionamento do Centro regularanse polo presente Regulamento,
pola normativa da USC aplicable é centro e demdis polas normas de rango superior vixentes.

Artigo 4. Funcidéns

a) A elaboraciéon de Plans de Estudo conducentes a obtencién do titulo oficial de
Grao en Relacions Laborais e Recursos Humanos.

b) A organizacion e xestion dos servizos e medios docentes que permitan o
desenvolvemento dos plans.

¢) Realizar e participar en actividades de formacion inicial e permanente
orientadas prioritariamente aos profesionais das relacion laborais e recursos
humanos dos diferentes campos nos que desenvolven as suas funcions.

d) Fomentar as relaciéns de colaboracién coas instituciéns publicas e privadas
para posibilitar a formacion de todos os membros da comunidade educativa
do centro e o fomento da investigacion en ambitos relacionados coas relaciéns
laborais.

e) Calquera outra que lle sexan atribuidas polos Estatutos da USC e por este
Regulamento.

TiTULO Il. DA FUNDACION CAMPUS UNIVERSITARIO DE LUGO
CAPITULO I. NATUREZA E FINS DA FUNDACION
Artigo 5.

A Fundacion Campus Universitario de Lugo ostenta a titularidade da Escola Universitaria de
Relaciéns Laborais de Lugo e ten por obxecto a promocién e realizacion, sen animo de lucro,
de actividades socioeducativas.

CAPITULO Il. DO PADROADO DA FUNDACION CAMPUS UNIVERSITARIO DE LUGO
Artigo 6.

O Padroado é o érgano de goberno, representacién e administracién da Fundacion, que
executara as funciéns que lle corresponden con suxeicion ao disposto no ordenamento
xuridico e na Acta Fundacional da entidade.

CAPITULO lll. DO/A PRESIDENTE/A DO PADROADO NA ESCOLA UNIVERSITARIA
DE RELACIONS LABORAIS DE LUGO

Artigo 7

Corresponde ao/a presidente/a do Padroado da Fundacion Campus Universitario de Lugo a
representacion do mesmo na Escola Universitaria de Relacions Laborais de Lugo, asi como
a xestion da mesma baixo as directrices do Padroado.

Artigo 8

Sera presidente/a do Padroado na Escola Universitaria de Relaciéns Laborais de Lugo a
persoa designada por este 6rgano colexiado. O nomeamento farase para un periodo de catro
anos, ao término dos que podera ser renovado por outros dous periodos iguais, sen prexuizo
de que o Padroado estableza outras proérrogas iguais. O/A Presidente/a podera ser
removido do seu cargo pola mesma autoridade que 0 nomeou.

Artigo 9

Son funciéns do/a presidente/a do Padroado:

- Representar 6 Padroado da Fundacion Campus Universitario de Lugo na Escola
Universitaria de Relacions Laborais de Lugo.

- Exercer a autoridade delegada do Padroado.

- Executar os acordos do Padroado no que atinxe a Escola Universitaria de Relacions
Laborais de Lugo.

- Canalizar as demandas e informar 6 Padroado regularmente da marcha da Escola.

- O control do cumprimento das obrigas das persoas adscritas & Fundacion
na Escola ou que exercen as suas funciéns na mesma.

TIiTULO 1ll. DA ORGANIZACION ACADEMICA DO CENTRO

CAPITULO I.ORGANOS COLEXIADOS DE GOBERNO

I.1. O PADROADO DA ESCOLA

Artigo 10
O Padroado da Escola regulara o funcionamento do centro.
Artigo 11

O Padroado da Escola estara formado por:

a) O presidente e o vicepresidente do Padroado da Fundacion Campus
Universitario de Lugo.

b) O/asecretario/a da Fundacion Campus Universitario de Lugo, que actuara de
¢) Secretario do Padroado.

d) Os membros da Fundacion Campus Universitario de Lugo
e) O director/a da Escola.

Artigo 12
Corresponde en todo caso ao Padroado:

a) A xestion do presuposto da Escola.

b) A contratacién do profesorado, a proposta da Direccidén da Escola.

c) A resolucion de conflitos que poidan xurdir.

d) En xeral, cantas decisions excedan do ambito da xestion ordinaria do centro.

I.2. AXUNTA DA ESCOLA

Artigo 13

A Xunta de Escola é un 6rgano de proposta do centro en cuestiéns estritamente
docentes.

Artigo 14

A Xunta de Escola acttia en Pleno ou en Comisions.

Seccion 12. Do Pleno da Xunta de Escola
Artigo 15

O Pleno da Xunta de Escola estard integrado por:
a) O director/a, que presidira e convocara
b) O subdirector/a,
c) O secretario/a, que tamén o sera da Xunta.
d) Persoal docente con docencia no Centro.
e) Unha representacién do alumnado.
f) Unha representacién do persoal de administracion e servicios (en adiante
PAS).

Artigo 16

So6 teran dereito de asistencia &s sesions da Xunta os membros da mesma. Previo acordo
adoptado pola maioria asistente, podera permitirse, non obstante, a presencia con voz, pero
sen voto de persoas non pertencentes & mesma.

Artigo 17

Pérdese a condicion de membro da Xunta:
a) Ao cesar a vinculacién académica ou administrativa co centro.
b) Ao deixar de pertencer ao colectivo polo que foi elixido.
¢) Por dimision, no caso dos membros representantes dos alumnos/as e do PAS.
d) Cando por algun dos supostos anteriores os representantes dos colectivos de
alumnos/as e PAS perdan a condicién de membros da Xunta, procederase a
sustitucién polo seguinte na lista de votados.

Artigo 18

Son competencias do pleno da Xunta de Escola:

a) Elaborar e propor ao Padroado da Escola modificaciéns ao Regulamento.

b) Facer propostas sobre as lifias xerais da politica académica da Escola.

¢) Propor a modificaciéon do Plano de Estudios.

d) Participar na elaboracion dos novos Plans de Estudios, supervisar e
coordinar o seu desenvolvemento e valorar os seus resultados.

e) Facer propostas de cara a organizacién académica das ensinanzas aimpartir
para a execucion dos Plans de Estudios.

f) Designar Comisibns na forma, composicibn e atribucibns que se
establezan neste Regulamento, e aprobar os seus informes.

g) Propor, impulsar e dar viabilidade as posibles actividades académicas non
reguladas.

h) Recibir informacién sobre o desenvolvemento da vida académica.

1) Facer propostas en relacion & aplicacién de recursos.

j) Resolver e/ou asesorar en conflitos académicos.

Artigo 19

. O pleno da Xunta de Escola reunirase:
a) Ainiciativa do/a director/a da Escola
b) Por peticién razoada por escrito de polo menos un 30% dos seus membros. Neste
caso debe efectuarse a convocatoria nun prazo maximo de quince dias habiles
seguintes & presentacién da solicitude, que se formulara mediante escrito dirixido
6 director/a, coas sinaturas correspondentes e coa proposta dunha orde do dia
determinada.

En calquera caso, a Xunta sera convocada polo menos unha vez porcuadrimestre.
Artigo 20

A Convocatoria da Xunta correspondera ao secretario/a da Escola por orde do/a director/a e
deberd ser notificada aos membros cunha antelacién minima de setenta e duas horas, salvo
no caso de urxencia, no que abondaran vinte catro horas. Coa Convocatoria achegarase a
orde do dia, data, hora e lugar de reunion.

Artigo 21

A Orde do Dia sera fixada polo director/a da Escola na stia competencia académica, tendo
en conta as peticions dos demais membros da Xunta que lle tivesen sido formuladas coa
suficiente antelacién. Na Orde do Dia, figuraran inexcusablemente os puntos de aprobacién
da acta anterior e de rogos e preguntas, agas cando a Xunta tefia caracter extraordinario para
debatir un unico tema. Non poderd ser obxecto de acordo ningun asunto que non figure
na Orde do Dia, agas que estén presentes todos os membros da Xunta e sexa declarada a
urxencia do asunto polo voto favorable da maioria absoluta.

Artigo 22

A Xunta quedara vélidamente constituida coa presencia fisica do director/a da Escola e o
secretario/a, ou en calquera caso dos seus sustitutos, e da metade a lo menos dos seus
membros. Se non se acada esta proporcién, constituirase en segunda convocatoria media
hora despois da sinalada na primeira. Neste Ultimo caso, sera necesaria a asistencia, como
minimo, de 1/3 dos seus membros.

Artigo 23

O/a director/a que preside a xunta, ou persoa na que delegue, dirixird e moderard o
desenvolvemento das sesions. Podera fixar turnos e tempos maximos de discusién para cada
tema e, en funcidn das peticions de palabra, e determinar a duracién de cada intervencion.

Artigo 24

Os acordos da Xunta adoptaranse pola maioria simple dos asistentes. No caso de empate,
decidird o voto de calidade do/a director/a. As votacions seran publicas a man alzada ou
segredas. Seran segredas cando se trate da eleccion ou avaliacion de persoas concretas ou
se o solicita algun membro da Xunta. Non se admitira delegacién de voto, voto anticipado nin
voto por correo. Os membros da Xunta poderan facer constar en acta os seus votos
particulares.

Artigo 25

Actuara como secretario/a da Xunta o secretario/a da Escola. Este levantara Acta de cada
sesién da Xunta, donde quedara constancia dos asistentes, a Orde do Dia, as circunstancias
de tempo e lugar, os puntos principias das deliberacions, asi como o contido dos acordos
adoptados e as peticions individuais para facer constar en acta. No caso de inasistencia do
secretario/a, o director/a designara quen faga as suas veces entre 0s membros asistentes.
As Actas seran redactadas e firmadas polo secretario/a co visto bo do director/a e seran
aprobadas na seguinte sesion. As Actas aprobadas estaran a disposicion de todos os
membros da Xunta que desexen consultalas. A consulta da acta tera lugar no centro e
realizarase en presencia do secretario/a.

Seccion 22 Das Comisions
Artigo 26

As Comisions do Centro son érganos delegados pola Xunta para o mellor cumprimento das
stuas funciéns. As Comisibns poden ser permanentes ou ocasionais. As comisiéns
permanentes teran un caracter anual. As comisions non permanentes seran creadas e
designadas polo pleno da Xunta de Escola para a realizacion de traballos especificos,
coincidindo a sua duracién coa eventualidade dos mesmos. A Xunta determinara os membros
que a integraran, as competencias delegadas e, no seu caso, a duracién da delegacién.
Ambos tipos de comisidns poden recabar a informacion e a presencia de persoas, asi como
a documentacidon necesaria para levar a cabo as misiébns encomendadas.

As propostas que presenten as comisions someteranse a aprobacion do pleno da Xunta de
Escola e/ou dos outros érganos de goberno que puideran resultar afectados.

Artigo 27

En todo caso seran comisions permanentes da Escola:
a) A Comisién de Recoriecemento de materias do Grao en Relaciéns Laborais e
Recursos Humanos.
b) A Comision de Titulo/Calidade
¢) A Comision de Traballo Fin de Grao
d) A Comision de Practicas.

Artigo 28

Todos os membros das Comisiéns deben pertencer & Xunta de Escola, e teran a
composicion que acorde a Xunta.

Artigo 29

As comisions permanentes reuniranse a lo menos unha vez por cuadrimestre en sesion
ordinaria, e en sesién extraordinaria cando as circunstancias asi o esixan, apreciadas éstas
pola Xunta, o director ou un tercio dos membros da comisién.

As comisiébns non permanentes reuniranse cantas veces sexan necesarias para o
cumprimento das funcions que lles foron encomendadas.

Artigo 30

Son funciéns da Comision de Recofiecemento de materias de Grao en Relaciéns Laborais e
Recursos Humanos
a) Aprobar ou denegar as solicitudes de recofiecemento.

Artigo 31

Son funciéns da Comisién de Titulo/Calidade:

a) Realizar o desefio, a implantacion, o seguimento e mellora do SGIC da Escola.

b) Elaborar e propofier & Xunta de Escola, para a sta aprobacién a Memoria de
Calidade do Centro.

c) Ser a interlocutora coa Area de Calidade e Mellora dos Procedementos, a
través do responsable de Calidade do Centro, asi como atender as indicaciéns
e requirimentos dados pola vicerreitoria con competencias en Calidade para
implantar os axustes e melloras do SGIC na Escola.

d) Todas aquelas outras funcién relacionadas co ambito da Calidade necesarias
para o correcto desenvolvemento do SGIC.

e) En relacién co titulo de Grao en Relaciéns Laborais, e dentro do ambito da
Calidade, a Comision de Titulo/Calidade tera as seguintes funcién:

- Elaborar o informe de seguimento do titulo, para a sua posterior
aprobacion en Xunta de Escola, deberd incluir o informe de resultados
do Grao en Relacions Laborais e Recursos Humanos.

- Analizar a informacion proporcionada polos/as coordinadores/as dos
cursos Grao en Relaciéns Laborais e Recursos Humanos e a/o
responsable de calidade para levar a cabo o seguimento dos titulos.

f) Presentar propostas & formacién en seminarios, cursos ou outras actividades
complementarias.

CAPITULO Il. ORGANOS UNIPERSONAIS
Artigo 32

Os 6rganos académicos unipersoais que asi 0 requiran seran nomeados polo Reitor a
proposta da Fundacién Campus. Sera potestade desta entidade, en virtude e beneficio das
funciéns de goberno e da Escola, propor a prérroga dos periodos establecidos para o
exercicio de cargos académicos, se as circunstancias asi o aconsellan.

I1.1. O/A DIRECTOR/A ESCOLA
Artigo 33

O/a director/a € a maxima autoridade académica do centro, estando asistido/a no exercicio
das suas funciéns polo/a subdirector/a e o/a secretario/a da Escola.

Artigo 34 Son competencias do/a director/a:

= Direccion executiva e de xestién da Escola.

= Aprobar os plans anuais no que atinxe a organizacion docente
(calendario, horario...)

= Participar na contratacion de persoal docente.

= Representacion da Escola.

* Presidir os 6rganos colexiados e executar os seus acordos.

» Todas aquelas outras que estean especificamente atribuidas a outros
cargos da Escola.

Artigo 35

O/a director/a da Escola sera nomeado polo reitor, a proposta do Padroado da Fundacién
Campus Universitario e recaera nun docente da Escola.

I1.2. O SUBDIRECTOR/A
Artigo 36

No exercicio das suas competencias, o/a director/a sera asistido polo/a subdirector/a.
Artigo 37

Son competencias do/a subdirector/a:
a) Coordinar ou dirixir, baixo a autoridade do/a director/a, as areas de
competenciasque este lle encomende.
b) Substituir o/a director/a en caso de ausencia o enfermidade.

Artigo 38

O subdirector/a sera nomeado polo/a reitor/a, por proposta do/a director/a e cesara no seu
cargo por decision do/a reitor/a a peticién do/a director/a, ou por peticion propia.

I1.3. O SECRETARIO/A
Artigo 39

Son funciéns do secretario/a:

a) Redactar e custodiar as Actas da Xunta de Escola

b) Recibir e custodiar as actas de avaliacién de exames

¢) Expedir os documentos e certificacions das actas dos acordos dos 6rganos da
Escola e dar fe de cantos actos ou feitos presencie na sua condicién de
Secretario/a ou que consten nos arquivos e rexistros propios da Escola

d) Coidar da publicidade dos acordos e resoluciéns dos 6rganos de Goberno da
Escola

e) Ademais, exercera aqueloutras que lle sexan expresamente encomendadas polo
director/a.

Artigo 40

O/a secretario/a sera nomeado polo reitor a proposta do/a director/a e cesara no seu cargo
por decision do/a reitor/a a peticidn do/a director/a, ou por peticion propia.

TiTULO IV. DOS PROFESORES
Artigo 41

Son profesores da Escola aqueles que desempenan a sua actividade docente na mesma.

Artigo 42

Son deberes dos profesores:

a) Aceptar e cumprir este regulamento.

b) Contribuir a mellora dos fins e funcionamento da Escola.

¢) O cumprimento das obrigas docentes e de titoria.

d) Actualizar os cofiecementos cientificos e perfeccionar a capacidade pedagoxica.

e) A avaliacién do seu estudantado con imparcialidade e de acordo coas
normas establecidas.

f) Atender, coa dilixencia debida, as responsabilidades derivadas dos cargos e
comisiéns para as que fose designado.

g) Respectar o ideario propio do centro.

TiTULO V. DOS ESTUDIANTES
Artigo 43

Son estudantes da Escola, todos os matriculados en calquera das disciplinas que integran
o plan de estudos.

Artigo 44

Son dereitos dos estudantes:

a) A participacién nos 6rganos de goberno e xestion nos termos establecidos
neste Regulamento.

b) A organizacion, promocion e participacion en actividades formativas, culturais,
recreativas e a utilizacién das instalacions e dos servicios do centro.

¢) A liberdade de asociacién, sindicacion, reunién, manifestacion e folga dentro
do &mbito universitario.

d) A formulacion de peticions, reclamaciéns e queixas.

e) O uso do galego a todos os niveis e en toda as relacions co centro.

f) A que a sua actividade académica se desenvolva nas debidas condiciéns de
seguridade e hixiene.

g) Recibir unha informacién e unha docencia cualificada e actualizada, tanto no
seus contidos coma no seus métodos pedagoxicos.

h) Ser avaliado obxectivamente no seu rendemento académico.

1) Participar no control da calidade da docencia e na elaboracién dos criterios
xerais de avaliacion conforme os procedementos que se establezan.

j) A propiedade intelectual dos traballos orixinais artisticos, cientificos ou técnicos
que realice no marco da sua actividade discente.

Artigo 45

Son deberes dos estudantes:

a) O cumprimento dos Estatutos, Regulamento do centro, e demais normativa que
fose de aplicacion.

b) O cumprimento das obrigas investigadoras ou discentes inherentes & sua
condicién.

¢) A cooperacion cos demais membros da comunidade universitaria do centro na
mellora dos servizos e na consecucion dos fins da Universidade.

d) O respecto do patrimonio da Universidade e do centro e a contribuciéon ao seu
digno mantemento.

e) A asuncion das responsabilidades propias dos cargos para os que sexan elixidos.

f) O potenciamento da vinculacién e do prestixio da Universidade e da Escola
Universitaria de Relacions Laborais de Lugo na sociedade, asi como o
respecto publico & identidade do centro.

g) Respectar o ideario do centro.

TiTULO VI. DO PERSOAL DE ADMINISTRACION E SERVICIOS
Artigo 46

Corresponde ao persoal de administracion e servicios o desenvolvemento das funcions
administrativas e de apoio a docencia e investigacion.

Artigo 47

O PAS serexira pola lexislacion laboral xeral e polos convenios colectivos
correspondentes.

Artigo 48

Son dereitos do PAS, ademais dos recofecidos pola lexislacion vixente:

a) A participacién nos érganos de goberno e xestion nos termos establecidos neste
Regulamento.

b) Dispor dos medios axeitados para contribuir ao bo funcionamento da Escola.
¢) A formacion.

Artigo 49

Son deberes do PAS, ademais dos que recolle a lexislacién vixente:
a) Aceptar e cumprir este Regulamento

b) O cumprimento das obrigas do seu posto e a prestacién, con eficacia e
calidade, dos servizos aos membros e usuarios da Escola.

TiTULO VII. DA REFORMA DO REGULAMENTO
Artigo 50

A iniciativa para a Reforma deste Regulamento debera ser plantexada por un tercio dos
membros da Xunta da Escola.

Artigo 51

As propostas de reforma deberan estar debidamente articuladas e motivadas. As propostas
de reforma, dirixidas 6 director/a da Xunta da Escola, deberan acomparfiarse da
argumentacion na que se fundamenten, e deberan ser presentadas a lo menos quince dias
habiles antes da sua discusion no Pleno da Xunta de Escola. Recibidas as propostas,

o Presidente/a debera remitilas aos membros da Xunta, acompafiando a convocatoria da
reunidén na que a proposta de reforma se someta a debate e votacién.

Artigo 52

A aprobacién das propostas de reforma requirira o voto favorable da maioria absoluta dos
membros do Pleno da Xunta. De non ser asi, a proposta de reforma considerarase rexeitada

e non podera plantexar idéntica proposta ata transcorrido o prazo dun ano.
Artigo 53

Aprobada a proposta pola Xunta, o director/a debera elevar a mesma ao Padroado da Escola
para a sta aprobacién definitiva.

DISPOSICION ADICIONAL

Artigo unico. En tédalas cuestions non previstas no presente Regulamento aplicarase o que
dispon o Convenio de Adscricién & USC ou o disposto pola normativa da USC.

DISPOSICION DEROGATORIA

Artigo Unico. A entrada en vigor do presente Regulamento quedaran derogadas cantas
normas e costumes contradigan o que nel se especifica.

DISPOSICION FINAL

O presente Regulamento entrara en vigor no momento da sua aprobacion polo Padroado da
Escola.

